
 

Kiki Sêmâk Pakitinikêwin  

Pêyak pîsim kêyapic ta-itisahamin natotamawina sîpâ ôma Nistam-Iyiniw 
Kanâci-nipiy Nahêyihtowin 
 

TORONTO, MIKISIWI-PÎSIM 7, 2024 – Ka-kaskihtamasocik Nistam-Iyiniw ihtâwinihk êkwa ayisiyiniwak 
ayâwak isko Niski-pîsim 7, 2024, ta-itisahamin natotamawina sîpâ ôma Nistam-Iyiniw Kanâci-nipiy 
Nahêyihtowin.  

“Pêyak pîsim êkwa piko ta-itisahamin natotamawina kiki tipahamâkowina” itwêw awa Darian 
Baskatawang, Nîsôhkamâkêw, Olthuis Kleer Townshend LLP êkwa Mâmawohkamâtowak 
Nîsôhkamâkêwak kiki ôma Nistam-Iyiniw Kanâci-nipiy Mâmawohkamâkêwak Mawinêskâkêwin 
Nahêyihtowin. “Ni-sîhkimânânik êkwâniki ka-kaskihtamâsocik ta-itisahahkik onatotamawin sêmâk êkosi 
isi ta-kî-tipahamkowiwak kiki okakwâtakihtâwina ohci owîkiwin sîpâ kinwês iyikohk kanâci-nipiy 
kakêskimiwêwin. Kiki âkwâniki ka-nitawêyihtahkik wîcihiwêwin ta-sâkaskinahtahk Onatotamawin 
Masinahikan, ohtakonwa môsci wîcihiwêwina, asici Natotamawina Wâh-wâpahtamowin Itâpacihcikan 
êkwa nîsôhkamâtowin kiskinwahikêwina, kiko ta-kî-miskikâtêwa ita Nistam-Iyiniw Kanâci-nipiy 
cikâstêpayicikanisihk. Awa Opaminikêw mîna ihtako isi sêwêpicikêwin ta-wîcihât Mâmawohkamâtowak 
Kiskinwahamâkanak sâpô ôma Natotamawina Paminikêwin. Mâmawohkamâkêwak Mawinêskâkêwak 
namôy katâc ta-tipahamwâcik awiya ta-wîcihikocik ta-itisahakik onatotamawin.” 

Tipahamâkowina ihtakonwa nânapo kiki Nistam-Iyiniw ihtâwinihk êkwa Tipiyawê Mâmawohkamâtowak 
Kiskinwahamâkanak êkwâniki akimâwak ohci Nistam-Iyiniw êkwa kî-ohtiskawiskam kanâci-nipiy 
kakêskimiwêwin êkwânima iyikohk isko pêyak askiy tastâw Iyikopiwi-pîsim 20, 1995, êkwa 
Opâskâwêhowi-pîsim 20, 2021. Osk-âyak, ayisiyiniw sîpâ nayêhtâwikiwin, êkwa ayisiyiniw ka-nipicik 
mwêstas ispîhk Iyikopiwi-pîsim 20, 2017, mîna ka-kaskihtamasocik kiki tipahamâkowina, mîna 
pimohtêstamâkêwak ta-kî-natotamwak wiyawâw kiki. 

Ayiwâk tipahamâkowina ihtakonwa kiki Tipiyawê Mâmawohkamâtowak Kiskinwahamâkanak ka-kî-
môsihocik Ohcitaw Itaspinêwina mêkwâc ka-pimitisahakik kakêskimiwêwina sîpâ kinwês kanâci-nipiy 
kakêskimiwêwin.  

“Aspin ohci Kisê-pîsim 31, 2024, pâsci 140,000 natotamawina kî-itisahikâtêwa,” itwêw Baskatawang. 
“Awa Opaminikêw âhkami itisaham tipahamâkowina isi ayisiyiniwak mîna paminam natotamawina.” 

Sîpâ atiht nâkatohkêwina, ta-kî-itocikêmakan ayiwâkês tasihkamowin ta-paminikâtêk natotamawin ayis 
ohci êka ê-pônihtahk pakitêyimowina, ayiwâkês kiskêyihtamohiwêwin natawêyihtakwan, nanâtohk 
natotamawina itisahikâtêw kiki pêyako ayisiyiniw, ahpô natotamawina itisahikâtêwa kiki osk-âya.  

Ayisiyiniw êkwa mâmawâyâwinihk natotamawina ta-paminikâtêwa nîkân. Ohcitaw Itaspinêwina 
natotamawina ta-paminikâtêwa mwêstas ôma natotamawina pônipayiwin ayis tipahamâkowina iyikohk 

kiki itahto ka-kaskihtamasot ayisiyiniw mamisîtocikâtêw ohci iyikohk itahto ka-kaskihtamohk 
natotamawina rka-otihtikohk, kiko ta-kî-kiskêyihtakwan mayâw natotamawin iskoyikohk pônipayin. 
Ayiwâk kiskêyihtamohiwêwin ohci Natotamawina Paminikêwin, asici 
nisitawêyihcikâtêwin pimipayihtâwin ta-kî-miskikâtêw ita firstnationsdrinkingwater.ca. 

Ayisiyiniwa ta-kî-natotamawak ta-itisahakik cikâstêpayicikanisihk ahpô masinahikêwin Natotamawin 
Masinahikan pâmwayês natotamawin pônipayiwin Niski-pîsim 7, 2024, ispîhk 11:59 PM PST. 
Natotamawin Masinahikana ka-itisahikâtêkihk kêhciwac sêpwêtisahamowin piko ta- masinatahahikâtêw 
ohci Kânata Masinahikana atoskêwikamik pâmwayês pônipayiwin. Natotamawak ta-otihtikowak 
masinahikan isi sêpwêtisahamowin masinahikan ahpô isi cikâstêpayicikanisihk ohci awa Opaminikêw ta-
kêhcinahiwêt êwako natotamawin kî-otihtikowak.  

Môsci Wîcihiwêwina êkwa Nîsôhkamâkêwin 
Natotamawina-nisitohcikâtêwin sîtoskâkêwin, asici Natotamawina Wâh-wâpahtamowin Itâpacihcikan 
êkwa nîsôhkamâtowin kiskinwahikêwina ta-wîcihihk ta-sâkaskinahtahk Natotamawin Masinahikan, 
ihtakon ita firstnationsdrinkingwater.ca. Ayisiyiniwak mîna ta-kî-kahcitinêwak Opaminikêwa ita 1-833-
252-4220 kiki kakwêcihkêmowina ohci Natotamawina Paminikêwin ahpô ta-kiskêyihtahkik sêhkê ohci 
onatotamawin.  

Ayiwâkês, Mâmawohkamâtowak Nîsôhkamâkêwak mosci ihtakowak ta-nâkatohkâta piko tânihi kihci-
kakwêcihkêmowina êwako ohci ôma Nahêyihtowin mîna ta-mêki kakêskimiwêwin mîna sîtoskâkêwin 
asici natotamawina kiki Ohcitaw Itaspinêwina. Ta-kî-kahcitinâwak ita 1-833-265-7589 ahpô 
counsel@firstnationsdrinkingwater.ca. Kahkiyaw kotaka kakwêcihkêmowina ta-kî-itisahikâtêkihk isi 
Opaminikêw. 

Mâmitonêyihcikan miyw-âyâwin êkwa miyw-âyâwin kakêskimiwêwin, asici mîna âyimihowin 
sîtoskâkêwin, ihtakon isi Mâmawohkamâtowak Kiskinwahamâkanak kapê-ayi, itahto kîsikâw pêyak 
ispayiwin sâpô Pakosêyimowin kiki Miyw-âyâwin Sêwêpicikan 1-855-242-3310 ahpô 
cikâstêpayicikanisihk ita www.hopeforwellness.ca. Kakêskimiwêwin ihtakon isi Akayâsîmowin, 
Mistikôsîmowin, Nêhiyawêwin, Nahkawiyiniwin, êkwa Ayaskîmow ispîhk ka-natawêyihtakwahk. 

